              Allergik xəstəliklər və böyrək xəstəliklərində müalicəvi qidalanma
Allergiya – ətraf mühitin allergen adlandırılan bəzi faktorlarının (kimyəvi maddələrin, mikroorqanizmlərin və onların həyat fəaliyyəti məhsullarının, qida maddələrinin və s.) təsiri ilə əlaqədar orqanizmin qeyri-adi (qabarıq) cavab reaksiyasıdır.
Qida allergiyası zamanı müxtəlif qida məhsullarından bədəndə səpmə, qızarma, şişmə, boğulma halları baş verir. Meyvə-tərəvəz, bostan bitkilərindən, sitrus meyvələrindən, süd, bal, bişmiş yeməklərdən, şirniyyat məhsullarından və digər qida məhsullarından bu xəstəliyə tutulmaq mümkündür. Buna görə də allergik qidalardan uzaq durmaq lazımdır.
 BÖYRƏK XƏSTƏLİKLƏRİ ZAMANI PƏHRİZLƏR Böyrək xəstəlikləri zamanı orqanın ifrazat funksiyasının pozulduğu və böyrək çatışmazlığı baş verdiyi üçün pəhriz seçimi xəstəliyin xüsusiyyətindən və böyrək funksiyasının pozulma dərəcəsin¬dən asılıdır.
KƏSKİN NEFRİT. Dietoterapiyanın əsas prinsipi xörək duzunun, zülalın, ətin və balığın ekstraktiv maddələri, meyvə və tərəvəzin efir yağlarının kəskin şəkildə məhdudlaşdırılmasından ibarətdir. Qəbul olunan mayenin miqdarı ya ötən gün ərzində ifraz olunan sidiyin miqdarına bərabər olmalı, ya da ondan 0.3-0.4 l çox ola bilər. Kəskin nefritin ağır gedişli formasında oliqo-anuriya və ödemlər müşahidə edildikdə xəstəyə yemək və maye qəbulu tam məhdudlaşdırılır: «aclıq və susuz¬luq» ilə müalicə aparılır. Sonra 2-3 günə şəkər günləri təyin edilir: 150 q və 1.5-2 stəkan limonlu, açıq çay 4-5 dəfəyə verilir. Orta ağırlıqlı nefritlərdə şəkər günləri xəstəliyin ilk günlərindən tətbiq edilir. Başqa karbohidrat - kartof, qarpız, kompot, üzüm yüngülləşdirmə pəhrizləri istifadə olunur. Yüngülləşdirmə günlərində xəstələrə maye verilmir. Sonra xəstə 3-4 günə 7 a stoluna keçirilir. Son¬rakı dövrdə xəstənin vəziyyətinin yaxşılaşdığı təqdirdə - ödemlərin, yüksək atreial hipertenziyanın azalması, qanın və sidiyin analizlərinin yaxşılaşması baş verdikdə 10 gün ərzində 7 b stoluna və sonra 7 stola keçməyə imkan yaradır. 7 pəhrizlərin hamısında xörək duzu məhdudlaşdırılır, zülalsız çörək istifadə olunur, rasion vitaminlərlə zənginləşdirilir. Pəhrizin enerji qiyməti yağlar və karbohidratların hesabına doldurulur, amma kəskin nefrit allergik xəstəlik olduğu üçün şəkərin miqdarı məhdud¬laşdırılır. Orqanizmin tam natrium və xlor ehtiyatları tükəndikdə, iştahasızlıq, zəiflik, ürəkbulanma baş verdikdə 20-25 gündən sonra yeməyini duzlamaq üçün xəstəyə gündə 3-5 q xörək duzu verilir. Yeməklərin dadını yaxşılaşdırmaq üçün qida turşuları, ədviyyatlar, souslar və natriumsuz xüsusi duz¬lar icazə verilir.
PİELONEFRİT. Pielonefrit zamanı pəhriz təyin etdikdə sidiyin pH-i nəzərə alınır, onu dəyiş¬məklə mikrobların inkişafı üçün dözülməz şərait yaradılır. Sidiyin turş reaksiyasında pəhriz 6, qələvi reaksiya olduqda pəhriz 14 təyin olunur. Sidik yollarını qıcıqlandıran məhsullar - tərəvəz, tərkibində efir yağları olan tərəvəzlər (soğan, sarımsaq, xren, turp), ədviyyatlar pəhrizdən çıxarılır. Xəstələrə pəhriz 7 təyin olunur, çoxlu maye, təzə meyvə-tərəvəz verilir.
Oksaluriya zamanı tövsiyə olunan məhsullar:
	ət, toyuq, balıq orta miqdarda (gündə 100 q və ya 150-200 q günaşırı) qaynamış halda, bişi¬rilmiş kolbasa, sosiska, yumurta, qaynadılmış ətdən və balıqdan salatlar;
	süd, qatıq, kəsmik, xama;
	piylər, kərə və bitki yağları;
	yarmalar qarabaşaq, yulaf, buğda, arpa, makaron məmulatları, onlardan suplar;
	çörək: buğda, çovdar, un məmulatları;
	meyvə və tərəvəz, tərkibində oksalat turşusu az olmalı (xiyar, kələm, noxud, badımcan, balqabaq, mərci, ərik, banan və s);
	suplar, souslar;
	tərəvəzdən düzəldilmiş soyuq qəlyanaltılar, badımcan kürüsü;
	kompot, kisel, muss;
	çay, açıq südlü qəhvə, mors, kvas, mineral sular.
Pəhrizdə azaldılır və ya tam çıxardılır:
	qaraciyər, böyrək, dil, beyin, duzlu balıq, paxlalılar;
	duzlu pendir;
	ispanaq, turşəng, göbələk, çiyələk, armud, lobya, duzlu tərəvəzlər, çuğundur, yerkökü, so¬ğan, pomidor;
	ət, göbələk, balıq bulyonu, sousu;
	duzlu qəlyanaltılar, konservlər, kürü, istiot, xardal;
	şokolad, əncir, qara qarağat, qaragilə, konfetlər, mürəbbələr, qənnadı məmulatları;
	kakao, tünd qəhvə.
Uraturiya zamanı tövsiyə olunan məhsullar (pəhriz 6):
	yağsız ət, balıq, quş günaşırı, soyutma şəklində;
	süd məhsulları: süd, qatıq, kəsmik, xama, pendir;
	yumurta, gündə 1 dənədən çox olmamaqla;
	yağlar: kərə, bitki yağları;
	yarmalar bütün növ yeməklərdə, mötədil miqdarda;
	çörək və un məmulatları;
	tərəvəzlər: lazımi miqdarda;
	vegeterian suplar (borş, şi, tərəvəz, kartof, okroşka, dovğa və s.);
	sərin qəlyanaltılar: salatlar, ikralar;
	meyvələr, şirin yeməklər: meyvə, giləmeyvə, mürəbbə, bal;
	souslar: tərəvəz, xama, südlü;
	ədviyyat: limon turşusu, vanilin, darçın;
	içkilər: çay, qəhvə, şirələr, itburnu bişirməsi, quru meyvə kompotu, mineral sular. 
Qadağan olunur:
	ət məhsulları, onların bulyonları, qaraciyər, böyrək, dil, beyin, kolbasa, quru balıq, kürü;
	duzlu pendir;
	göbələk, turşəng, ispanaq, gül kələmi;
	şokolad, əncir, moruq;
	istiot, xardal, xren;
	kakao, qəhvə, tünd çay.
Fosfaturiya zamanı tövsiyə olunan məhsullar:
	ət, quş, balıq, bütün formalarda;
	yumurta, gündə 1 dənə;
	yağlar: kərə yağı, bitki yağı;
	yarmalar, bütün hazırlanma formasında, amma südsüz;
	çörək, un məmulatları;
	tərəvəz: yaşıl noxud, balqabaq, göbələk;
	turş alma növləri, mərsin, quşüzümü, kompot, kiseller;
	bal, şəkər, qənnadı məmulatları;
	açıq çay, qəhvə, itburnu bişməsi.
Qadağan edilir:
	hisəverilmiş məmulatlar, duzlu məhsullar;
	süd və süd məhsulları;
	piylər;
	kartof, tərəvəz;
	meyvə, giləmeyvə, tərəvəz şirələri.
XRONİKİ BÖYRƏK ÇATIŞMAZLIĞI. XBÇ zamam pəhriz xəstələrin həyatının qorunmasına, iş qabiliyyətinin saxlanmasına və böyrək funksiyasının proqressiv pisləşməsinin qarşısının alınması¬na yönəldilməlidir. Bu məqsədlərə çatmaq üçün əsas etibarilə azzülallı, yüksəkkalorili (karbohidratların yə yağların hesabına) pəhriz tətbiq edilir.
XBÇ zamanı tətbiq olunan pəhriz aşağıdakı tələblərə cavab verməlidir:
1.	Pəhriz orqanizmdə zülal katabolitlərinin səviyyəsinin aşağı salınmasına xidmət etməklə orqa¬nizmin öz zülallarının parçalanmasına yol verməməlidir. Bu gün ərzində bədənə daxil olan zülalların miqdarının, bitki zülalları hesabına, 20-40 q-a qədər azaltmaqla eyni zamanda tərkibində lazımi miq¬darda əvəzolunmayan aminturşular olan heyvani zülalların istifadəsi hesabına əldə olunur. Əvəzolunan aminturşular orqanizmdə sintez oluna bilirlər. Amma əvəzolunmayan aminturşular insan bədə-nində sintez oluna bilmədikləri üçün onlar orqanizmə ancaq hazır vəziyyətdə daxil olmalıdırlar. BMT-nin Beynəlxalq qidalanma təşkilatının tövsiyələrinə görə əvəzolunmayan aminturşulara tələ¬bat gün ərzində: izoleysin - 1 q, leysin -1,52 q, valin -1,12 q, metionin+sistin - 0,75 q, fenilalanin +tirozin -1,61 q, tireonin - 0,84 q, triptofan - 0,24 q, lizin -1,33 q-a bərabərdir.
Ona görə pəhrizin zülal komponentini seçdikdə onun tərkibinə yə zülalın keyfiyyətinə diqqət ye¬tirmək lazımdır. Təyin olunmuşdur ki, yumurta ağının tərkibində bütün əvəzolunmayan aminturşu¬lar, kartofun tərkibində isə metionindən başqa bütün əvəzolunmayan aminturşular vardır.
Xəstələrin zülal rasionunu təyin etmək üçün aşağıdakı qayda əsas tutulur: 100 q zülal 35 q sidik cövhəri və ya 16 q karbamid azotu verir. Belə ki, 1 q sidik ilə ekskressiya olunan karbamidə 3 q zülal düşür. Misal üçün - xəstə gün ərzində sidik ilə 10 q karbamid xaric edirsə, onun zülal rasionu gündə 30 q zülaldan ibarət olmalıdır və bu zaman əvəzolunmayan aminturşularm miqdarı 5 q-dan az olma¬malıdır.
2.	Karbohidrat və yağların hesabına qidanın yüksək kolorajı təmin olunmalıdır - 35-50 kkal/kq və ya 2500-3000 kkal/gün. Qida vitaminlərlə zəngin olmalıdır ki, bədən zülalları parçalanmaqdan qorunsun və aminturşulardan zülal sintezi təmin olunsun. Karbohidratların yağlara nisbəti 3 :1 ol¬malıdır.
3.	Xörək duzu pəhrizdən ya tam çıxarılır, yaxud məhdudlaşdırılır, ödem və hipertenziya olduqda xörək duzunun qəbulu gün ərzində 4-6 q-a qədər azaldılır. Əksinə natriumun itirildiyi bəzi böyrək xəstəliklərində əksinə, xörək duzunun böyük miqdan təyin olunur. Ümumiyyətlə ödemləri və hipertenziyası olmayan xəstələrə xörək duzu məhdudlaşdırılmır. Qəbul olunan mayenin miqdan əvvəlki gün ərzində ifraz olunan sidiyin miqdarı üzərinə 300-500 ml gəlməklə təyin olunur. Xəstələrin bə¬dən çəkisinin hər gün təyin olunmasının böyük əhəmiyyəti vardır, çünki bu ödemlərin başlanmasını vaxtında təyin etməyə imkan verir.
4.	Böyük miqdarda meyvə və tərəvəz istifadə olunur, onların zülal, elektrolit, vitamin tərkibi nə¬zərə alınır. Kalium ilə zəngin olan məhsullar - üzüm, kişmiş, banan, ərik, kartof istifadə olunduqda qan plazmasındakı kaliumun səviyyəsi nəzarət olunmalıdır.
5.	Böyrəkləri qıcıqlandıran maddələr və içkilər (alkoqol, azotlu, ekstraktiv maddələr, tünd çay, qəhvə, kakao, şokolad, kəskin duzlu qəlyanaltılar) qadağan olunur.
6.	Xəstələrin iştahasını yaxşılaşdırmaq üçün müvafiq kulinar işləmələrdən istifadə olunur. Bu məqsədlə ədviyyatlar (dəfnə yarpağı, darçın, mixək, sarıkök və s.) istifadə olunur. 
Bu pəhrizlər zamanı xəstələrdə ödem, arterial hipertenziya, ürək çatışmazlığı olmadıqda xörək duzu və qəbul olunan mayenin miqdarı məhdudlaşdırılmır. Əksinə, diurezi artırmaq məqsədi ilə lazı¬mi qədər maye qəbul olunur.
Aşağıda nümunə üçün təqdim olunan pəhrizin bəzi xüsusiyyətləri verilir.
QİDALANMA REJİMİ. Hissə-hissə, gündə 6 dəfə, eyni vaxtda, ərzaq məhsulları bərabər miq¬darda paylanır.
Tövsiyə olunan yeməklər və məhsullar. Ağ çörək, peçenye, bulka, suxarı və başqa un məmu¬latları.
Suplar - vegetarian, müxtəlif tərəvəzlərdən hazırlanmaqla, borşlar, şi, dogramac, meyvə supları.
Tərəvəzdən hazırlanan yeməklər və qarnirlər: kartof, kələm, yerkökü, gül kələmi, çuğundur, xiyar, pomidor, soğan, balqabaq, noxud, badımcan, kahı, göyərti - təbii halda, bişirmək və sonra qızartmaq. Tərəvəz salatları, tutmasız vineqret. Tərəvəzdən hazırlanmış kotletlər, ruletlər, pudinqlər və s.
       Qadağan edilir: Kəskin və duzlu yeməklər, ət, balıq, quş, hisə verilmiş məmulatlar, konservlər, duza qoyulmuş məmulatlar, alkoqol.



